
Maj 2017 

 

Allorfiup aanngajaarniutit pillugit politikkia 
 

Atornerluisunik katsorsaanermut iliuuseqarasuartarnermullu paasisimasaqarfiup Allorfiup siunertaraa: 

 Innuttaasut ataasiakkaat pisariaqartitsinerat naapertorlugu atornerluisunik katsorsaanermik    
inerisaaneq neqerooruteqarnerlu  

 Nuna tamakkerlugu iliuuseqarasuartarnermik qulakkeerineq, ingerlatitseqqiineq inerisaanerlu. 
 

Atornerluisunik katsorsaaneq iliuuseqarasuartarnerlu pillugit paasisimasaqarfik Allorfik nuna tamakkerlugu 

aangajaarniutit pillugit ajornartorsiutinut aningaasanoorajunnermullu katsorsartinnissamik sullissiviuvoq,  

ilisimatuussutsikkut paasisanik tunngavilimmik neqeroorummik qulakkeerisoq. Allorfiup aanngajaarniutinut 

tunngatillugu siunertaa suliassaalu Nuna tamakkerlugu pilersaarut siunissami atornerluinermut 

katsorsaasarneq pillugu siunnersuut1 naapertorlugu aalajangersagaapput. Pinngitsuuisinnaannginneq 

aanngajaarniutinillu ajornartorsiuteqarneq nappaatitut ajornartorsiutitullu imaannaanngitsutut 

kingornussanik avatangiisinillu akuleriissunik sunnigaanertut isigineqarput. 

Iliuuseqarasuartarnermut atatillugu qitiusumiit pisortaqarfiillu akimorlugit sulianik 

iliuuseqarasuartarnermullu atatillugu ilinniartitaanerit ilanngullugit ataqatigiissaarinissaq Allorfimmit 

qulakkeerneqarpoq. 

Innuttaasut peqqinnerulersinnissaat Allorfiup pingaarnertut siunertaraa. Peqqissuseq nappaateqan-

ngiinnarani timikkut, tarnikkut inuttullu inooqataanikkut allanngorartumik inuunerissutut misiginertut 

isigaarput.  

Aanngajaarniutit pillugit politikkeqarnerup siunertaa  
Allorfik pilersinneqarlaajuvoq sulisuniillu annertuumik sunniivigineqarluni. Innuttaasut Allorfimmik 

tatiginninnerisa inerisarnissaa attatiinnarnissaalu pingaaruteqarpoq. 

Allorfimmi sulisut aanngajaarniutit pillugit politikkikkut suliffimminni sunngiffimmilu naleqartitatsinnik 

eqquutitsinissamut nalinginnaasumillu katsorsaanerup katsorsaasulluunniit ataasiakkaat iliuusaannik 

tatiginninnermik ajalusoortitsinnginnissamut piumassuseqarnertik, aanngajaarniutit pillugit politikkut 

tamarmik erseqqissarpaat. 

Aanngajaarniutit pillugit politikki: 

 suliffimmik soqutiginaatilimmik sullivimmilu avatangiisinik pitsaanik pilersitsissaaq  

 atorfeqarnermi toqqissisimanermik ineriartortutullu misiginermik qulakkeerissaaq  

 Allorfiup naleqartitaanik attassiinnarnissamik qulakkerissaaq 

 sulisut akornanni atornerluinermik pitsaaliuissaaq  

 sulisunut atornerluinermik ajornartorsiuteqartunut ikiuunnissamik neqerooruteqassaaq  

                                                           
1 Peqqissutsimut Naalakkersuisoqarfik UPA 2015 

Aanngajaarniutit pillugit politikki kikkunnut atuuppa? 
Aanngajaarniutit pillugit politikki Atornerluisunik Katsorsaaneq Iliuuseqarasuartarnerlu pillugit 

Paasisimasaqarfimmi Allorfimmi sulisunut tamanut atorfeqavissunut, taartaagallartunut ilinniartunullu 

atuuppoq.  

 Allorfik Kujalleq 

 Allorfik Sermersooq 

 Allorfik Qeqqata  

 Allorfik Qeqertalik 

 Allorfik Avannaata 
 

Piffissaq aanngajaarniutit pillugit politikkip atuuffissaa 
Aanngajaarniutit pillugit politikki sulinerup nalaa tamaat taamaalillunilu akissarsiaqaatigalugu 

unillatsiarnerni, ataatsimiinnerni, pikkorissarnerni, ataatsimeersuarnerni imal. suliffimmut atatillugu 

angalanerni atuuppoq. 

Atornerluisunik katsorsaaneq Iliuuseqarasuartarnerlu pillugit Paasisimasaqarfiup Allorfiup pisortaa 

Namminersorlutik Oqartussat juullimut frokosternerannut atatillugu Allorfinni 

imigassartoqqusaasinnaanermut immikkut akuersissuteqarsinnaavoq.  

Nalinginnaasumik sulisut aanngajaarniutinik atuinerannut tunngasoq  
Aanngajaarniutinut aningaasanoornermullu tunngatillugu innuttaasunit maligassiuisutut isigineqarnertik 

Allorfimmi sulisut eqqumaffigissavaat. Taamaammat innuttaasut akornannissaaq taamatuttaaq suliffiup 

avataani Allorfiup naleqartitaanut siunertaanullu sinniisutut sulisut imminnut isigissapput. 

Nalinginnaasut 

Suliffimmi aanngajaarniutinik atuineq atuisimalluniluunniit suliartorneq Allorfimmit 

akuersaarneqanngilluinnarpoq. 

Suulluunniit nakorsamit allagartalerlugit nakorsaasiussaanngitsut suliffiup nalaani atoqqusaanngillat. 

Hashimik allanillu inatsisitigut inerteqqutinik imal. inatsisinik uniuilluni pissarsianik tuniniaaneq/pisineq/ 

peqarneq politiinut nalunaarutigineqassaaq sulisorlu ingerlaannaq Allorfimmiit suliunnaarsitaassalluni. 

Atornerluineq Allorfimmi sulinermut tulluanngilaq 

Pinnguaatinut tunngasut 

Suliakkiussanut tunngasuunngippat Allorfiullu naleqartitaanut naapertuutinngippat suliffiup nalaani 

pinnguaatinik atuineq inerteqqutaavoq. 

Allorfiup qarasaasiai, tablettii oqarasuaataalu angallattakkat pinnguaatinut atoqqusaanngillat. 

Allorfiup qarasaasiakkut attaveqatigiiffii pinnguaatinut pinnguaatinilluunniit aallernermut 

atoqqusaanngillat.  

Sulisut pisinnaatitaaffii pisussaaffiilu  
Suleqatip atornerluisunngulersinnaanera inoqatitut, suleqatitut sulinermullu tunngatillugu 

eqqumaffiginissaa Allorfimmi sulisut akisussaaffigaat. 

Sulisup aanngajaarniutinik ajornartorsiuteqarneranik pasitsaassinermi ulluinnarni aqutsisorisaq 

nalunaarfigineqassaaq. 

Sulisup atornerluinera pillugu saaffiginnissutsinut tamanut aqutsisut ataqqinnissuseqartumik tungiusumillu 

ingerlaannaq qisuariassapput. Sulisoq oqaloqatigineqarnissamut aggersarneqassaaq, oqaloqatigiinnerlu 

pasitsaassinerup oqaatigineqarneraniit nal. ak. 24-it qaangiutsinnginneranni ingerlanniarneqassaaq. 

Sulisut atornerluisut imal. hashimik imigassamillu pinngitsuuisinnaanngitsut imal. aningaasanoornermik 

ajornartorsiuteqartut ingerlaannaq napparsimasutut sulinngiffeqartinneqalissapput. 

 

Katsorsartinneq 
Sulisup aanngajaarniummik atornerluinermik ajornartorsiuteqartup aningaasanoornermilluunniit 

ajornartorsiuteqartup ajornartorsiumminit aniguinissamut ikiorneqarnissamut neqeroorummut 

akuersinissaq pisussaaffigaa. Tamanna katsorsartinnissamut kingornalu ikorfartoqatigiinnissamut 

atuuppoq. 

Sulisup aanngajaarniummik aningaasanoorajunnermilluunniit ajornartorsiuteqarneranut iluaqutaa-

sinnaasorisamik katsorsartinnissamut allatulluunniit ikiorserneqarnissamut aqutsisut sulisorlu 

isumaqatigiissusiussapput. Isumaqatigiissut sulisoq pillugu allagaatini toqqortarineqassaaq. Katsorsartinneq 

ikiorserneqarnerluunniit piaarnerpaamik aallartinneqassaaq. 

Katsorsartinnermut atatillugu sulinnginnermi napparsimalluni sulinngitsoornermi maleruagassat 

naapertorneqassapput. Sulisut ataasiakkaat atorfinninnerannut isumaqatigiissummi napparsimanermi 

maleruagassat naapertorlugit akissarsiaqartitsisoqassaaq. 

Katsorsartinnerup aallartinneqarnissaanik, naammassineqarnissaanik, takkutinngitsoornerup, 

katsorsartereernermilu ajornartorsiut aqunneqarsinnaanngippat soraarsitaanermik 

kinguneqarsinnaaneranik sulisoq ilisimatinneqassaaq. Katsorsartinneq naammassilluarneqarpat 

ikorfartoqatigiinnissaq sioqqullugu sulisup suliani nangeqqissinnaavaa. 

Allorfiup iliuusissaa (upalungaarsimanissaq pillugu allakkiami nassuiarneqartutut): 

 Ulluinnarni aqutsisup sulisullu iliuusissap suunissaa qanoq sivisussuseqarnissaa katsorsartinnerullu 
/iliuuseqarnerullu kingunissaatut kissaatigisaq isumaqatigiissutigissavaat. Tamanna Allorfimmi 
atornerluisunik pingaarnertut sammisaqartoq katsorsartereernermi malinnaasussaq suleqatigalugu 
pissaaq. Tamanna katsorsartinnissamut isumaqatigiissummi (ilanngussaq 1: Allorfimmi 
upalungaarsimanissaq pillugu allakkiaq) uppernarsarneqassaaq.  

 Katsorsartittussanik naliliinermut atatillugu Allorfiup Atornerluisunik Katsorsaaneq pillugu 
Paasisimasaqarfimmut allaffissornikkut ingerlatsinermut pisussaaffimmik tigusisimanera 
pissutigalugu, ulluinnarni aqutsisup sulisullu katsorsartitussanik naliliinermi immersugassaq, 
katsorsartereernermi pisussat pillugit pilersaarut akuersinermullu uppernarsaat immersussavaat 
qarasaasiakkullu Allorfimmut nassiullugit. 

 Katsorsarteqqaarnerup naammassineraniit qaammatit pingasut aqqaneq marlullu qaangiunneranni 
nuna tamakkerlugu atornerluineq pillugu paasissutissanik katersivimmut nalunaaruteqarnissaq 
ulluinnarni aqutsisup akisussaaffigaa. Akisussaaffik taanna isumaqatigiissuteqarnikkut aqutsisup 
atornerluisunik pingaarnertut sammisaqartumut katsorsartereernermi malinnaasussamut 
tunniussinnaavaa.  

 

Atornerluisut Pingaarnertut Attaviat 
Allorfiit tamarmik minnerpaamik ataatsimik Atornerluisut Pingaarnertut Attaviattut ilinniarsimasunik 

sulisoqassapput. 

Atornerluisut Pingaarnertut Attaviat, suleqatinit nammineq qanigisalluunniit aanngajaarniummik 

ajornartorsiuteqarnera pillugu oqaloqateqarnissamik kissaateqartunit attavigineqarsinnaavoq. 

Atornerluisut Pingaarnertut Attaviat ulluinnarni aqutsisoq isumaqatigiissuteqarfigalugu ilisimasanik 

nutarteriuassaaq. Atornerluisup Pingaarnertut attaviat sulisup katsorsartinnerani sulileqqinneranilu sap. ak. 

ataasiarluni ataatsimeeqatigiittarnikkut tapersersuisutut atuuppoq. Taama aaqqissuussineq allamik 

isumaqatigiissuteqartoqanngippat isumaqatigiissuteqarnikkut qaammatit arfinillit qaangiunneranni 

unitsinneqassaaq. 

Katsorsartinneq naammassineqanngitsoq sunniuteqanngitsorluunniit  
Katsorsartinnermi takkutinngitsoornerit tamarmik sulinngitsoornertut iliuuseqarfigineqassapput. 

Takkutinngitsoornerup oqaluuserinissaa siunertaralugu ulluinnarni aqutsisup piaarnerpaamik sulisoq 

attavigissavaa. Katsorsartinnermi siullermik takkutinngitsoornermi allakkatigut mianersoqussummik 

tunniussisoqassaaq. Takkutinngitsooqqinnermi soraarsitsinissaq siunertaralugu suliaq aallartinne--

qarsinnaavoq. 

Sulisup katsorsartereernermini atuinini aqussinnaanngiinnarpagu katsorsartinnissamullu neqeroorut alla 

kissaataanngippat imal. ajornartorsiummik pitsaanerulersitsisinnaanera naatsorsuutigineqarsin-

naanngippat soraarsitsinissaq siunertaralugu suliaq aallartinneqassaaq. 

Allorfiup aanngajaarniutit pillugit politikkia Atornerluisunik Katsorsaaneq Iliuuseqarasuartarnerlu pillugit 

Paasisimasaqarfimmi Allorfimmi 2017-imi maajip ulluisa tallimaanni akuersissutaavoq. Aanngajaarniutit 

pillugit politikki Allorfinni tamani 2017-imi maajip ulluisa 15-anni atuutilerpoq. 

 


